
6 Mutto Petrus celki: silbak ja gollek must æi læk; mutto mi must læ, mon addam dunji: Jesus Kristus nasaræalaš nabmi čuoǯǯel ja vagjol.

7 Ja son doppi su olgiš gitti, ja čuoǯǯaldatti su.

8 Mutto dallanaǥa de nanosmuvve su juolgek ja davtek, ja son falli bajas, čuoǯoi ja vaʒi, ja manai sodnuguim tempali, birra vaʒi, ja njuikodi, ja Ibmel giti.

9 Ja buok olbmuk oidne su vaʒʒemen ja Ibmel gittemen.

10 Ja si dovdde su, atte son de læi, gutte čokkam læi tempal čabba uvsa audast addaldaǥaid anotægjen, ja si devddujuvvujegje balost ja suorgganæmest damditti, mi sunji læi dappatuvvum.

11 Go dal dat skirbma olmuš, gutte diervvasmuvvum læi, ječas Petrus ja Johannes lut ani, de buok olbmuk čoakkai vikke sin lusa fæsskari, mi Salomon goččujuvvu, ja suorgganam si legje.

12 Mutto go Petrus dam oini, de sarnoi son olbmuidi: di israelitalaš olbmak! manne ovdušæppet di dam daǥo ditti? daihe manne gæčadæppet di modnu ala, dego moi ječaidæme famost daihe ibmelballolašvuođast lifčime dam vaʒʒen dakkam?

13 Abraham ja Isak ja Jakob Ibmel, min vanhemidamek Ibmel gudniettam læ barnes Jesus, gæn di jabmem gitti addidek, ja Pilatus audast biettaleidek, go son dubmi, atte besstujuvvut galgai.

14 MUtto dam basse ja vanhurskes di biettaleidek, ja ravkaidek olmušgodde aldsidek addujuvvut.

